
				এই পাতাটির মুদ্রণ সংশোধন করা প্রয়োজন। 
প্ৰয়াগ । - ১১৯ ৷
সাধারণের জন্য খুলিতে আইসেন, অবিনাশবাবু তখন ঐ আশ্রমেই কাজ করিতেছিলেন; তিনি লর্ড হার্ডিংকে সঙ্গে লইয়া সমস্ত দেখান এবং আশ্রমের কাৰ্যকলাপ সমস্তই বিশদরূপে বুঝাইয়া দেন। সেই সময় তাহার মনে নিম্নপ্রদেশে কোন ৷ স্বাস্থ্যকর স্থানে মধ্যবিত্ত লোকদিগের জন্য এইরূপ একটী আশ্রম খুলিবার ইচ্ছা! জাগ্ৰত হয়। রোগীর অবস্থা দেখিয়া রোগের নিদান অনুমান করিতে অবিনাশবাবুর বিশেষদক্ষতা আছে এবং প্রায়ই সে অনুমান সত্য হইতে দেখা গিয়াছে। প্রায়ই দেখা যায় যে অবিনাশবাবু পথ্যাদির গুণে অৰ্দ্ধেক রোগ আরাম করেন। এ প্রদেশে তাহার উপর লোকের প্রগাঢ় বিশ্বাস আছে। ।
অবিনাশবাবুর উপর স্বৰ্গীয় কালীকৃষ্ণ ঠাকুর মহাশয়ের এতদূর বিশ্বাস ছিল যে তিনি প্ৰায় এক বৎসর কাল তাহাকে তঁহার চিকিৎসার জন্য মাসিক দেড় হাজার টাকা দিয়া নিযুক্ত করিয়াছিলেন ; এবং কালীকৃষ্ণ ঠাকুর মহাশয় যেখানে যাইতেন, অবিনাশবাবুকে সঙ্গে লইয়া যাইতেন। কলিকাতা হাইকোর্টের স্বনামখ্যাত জজ মাননীয় ডাঃ আশুতোষ মুখোপাধ্যায় মহাশয়েরও অবিনাশবাবুর চিকিৎসার উপর যথেষ্ট বিশ্বাস ও শ্রদ্ধা আছে। এমন কি তঁহার অথবা তাহার বাটীর কাহারও কঠিন পীড়া হইলে অবিনাশবাবুকে কলিকাতায় যাইতে হয়। কলিকাতা নগরীতে অনেক গণ্যমান্য চিকিৎসক, থাকা সত্ত্বেও যে, জজ মহোদয় তাহার চিকিৎসাধীন হয়েন, ইহা অবিনাশ বাবুর পক্ষে অল্প গৌরবের বিষয় নহে। অবিনাশবাবুর চিকিৎসা যুক্তপ্রদেশেই বদ্ধ নহে; বেহারের বিশিষ্ট ব্যক্তিগণও র্তাহার চিকিৎসার পক্ষপাতী। দ্বারবঙ্গের মহারাজা, বেথিয়ার মহারাণী, রাজাসাহেব মহম্মদাবাদ, বস্তি জেলার সন্নিকটস্থ বঁাশীর রাজা, মাড়ার রাজা, মঝোলির রাণী, প্ৰতাপগড়ের রাণী, প্ৰভৃতি অনেকেই তঁাহার চিকিৎসাধীন
থাকেন । i
ডাক্তার অবিনাশচন্দ্ৰ বন্দ্যোপাধ্যায় কৃতী পুরুষ, বাৰ্দ্ধক্যেও তাহার শিখিবার চেষ্টার শেষ নাই। রোগের উৎপত্তি ও তাহার প্রতিকার। নিৰ্দ্ধারণ বিষয়ে নিয়তই তঁহার চিত্ত ব্যাপৃত আছে। অধ্যয়নস্পৃহা তাহার অত্যন্ত বলবতী ; তাহার অধ্যয়ন কেবল চিকিৎসা গ্রন্থের মধ্যেই আবদ্ধ নহে। সাধারণ সাহিত্য এবং শিল্প ও বিজ্ঞানের উৎকৃষ্ট উৎকৃষ্ট গ্রন্থ পাঠে তিনি অবসরকাল অতিবাহিত করেন। এলাহাবাদ বিশ্ববিদ্যালয়ে তিনি এক সহস্র টাকা দান করি ाgछम ।

